
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	3

	1.
	ՀՀ էկոնոմիկայի նախարարություն

04.03.2016թ.
№ 01/10.2.1/1531-16
գրություն

	1. Նպատակահարմար ենք գտնում պետական տուրքի վճարման մասին Նախագծով սահմանվող պահանջն համապատասխանեցնել «Լիցենզավորման մասին» ՀՀ օրենքի հոդված 23.1-ի 3-րդ մասին` սահմանելով, որ հայտատուն լիցենզավորող մարմին պետական տուրքի վճարումը հավաստող փաստաթուղթ կարող է չներկայացնել: Ըստ այդմ,  առաջարկում ենք Նախագծում սահմանել դրույթ, համաձայն որի լիցենզիայի տրամադրման վերաբերյալ հայտը բավարարելու մասին որոշում կայացնելուց հետո լիազոր մարմինն անմիջապես այդ մասին պետք է տեղեկացնի հայտատուին` հնարավորություն ստեղծելով պետական տուրքի վճարումն իրականացնել միայն հայտը բավարարվելու դեպքում: 

2. Հաշվի առնելով իրավական ակտերում սահմանված կնիքի պահանջն ուժը կորցրած ճանաչելուն ուղղված ՀՀ կառավարության կողմից իրականացված քայլերը` նպատակահարմար ենք գտնում Նախագծից (այդ թվում` փաստաթղթերի ձևանմուշներից) հանել հայտատուի կողմից որևէ փաստաթուղթ կնքելու պահանջը:

Միևնույն ժամանակ, հարկ ենք համարում նշել նաև, որ իրավական ակտերում տնտեսվարողների կողմից փաստաթղթերը կնքված ներկայացնելու պահանջի վերաբերյալ դեռևս առկա դրույթներն ուժը կորցրած ճանաչելու նպատակով համապատասխան միջոցառում է ներառված ՀՀ կա​ռա​​​վա​րության 11.02.2016թ. «Հայաստանի գործարար մի​ջա​վայ​րի բարելավման միջոցա​ռում​նե​րի 2016 թվա​կա​նի ծրագրին հա​վա​նութ​յուն տալու մասին» № 110-Ա որոշման մեջ:
	1.Չի ընդունվել: «Լիցենզավորման մասին» ՀՀ օրենքի 1-ին հոդվածի 2-րդ պարբերության համաձայն, «սույն օրենքը չի տարածվում արտաքին առևտրային նպատակով ապրանքների արտահանման և (կամ) ներմուծման լիցենզիաների ….վրա:»:
2. Չի ընդունվել: Նախագծում օգտագործվում է «կնիք (առկայության դեպքում)» եզրույթը, ինչը նշանակում է, որ վերջինս պարտադիր բնույթ չի կրում, բացառությամբ ՀՀ առողջապահության նախարարության կողմից տրամադրվող մեկանգամյա լիցենզիայի և մաքսային մարմնի կողմից տրվող տեղեկանքի: Իսկ սույն ձևակերպումն Նախագծում ներառելը պայմանավորված է «Եվրասիական տնտեսական միության մասին» պայմանագրի 7-րդ հավելվածով հաստատված արձանագրության հավելվածի դրույթներով:

	2.
	ՀՀ ԿԱ Ոստիկանություն

02.03.2016

№24/486 գրություն 
	Դիտողություններ և առաջարկություններ չկան:


	Ընդունվել է ի գիտություն:

	3.
	ՀՀ միջազգային տնտեսական ինտեգրման և բարեփոխումների նախարարություն

29.02.2016թ.
№ 01/01.1/542-16 գրություն

	Դիտողություններ և առաջարկություններ չկան:

	Ընդունվել է ի գիտություն:



	4.
	ՀՀ ֆինանսների նախարարություն

04.03.2016թ.
№ 01.1/3-2/8226-16 գրություն 

	1. Նախագծի 1-ին հավելվածով հաստատվող կարգի 2-րդ կետը «ընթացակարգերով» բառից առաջ լրացնել «մաքսային» բառով:
2. Առաջարկում ենք հստակեցնել նախագծի 2-րդ հավելվածով հաստատվող կարգի 3-րդ կետում նշված «այլ թույլատրող փաստաթղթեր» հասկացությունը:
	1.Ընդունվել է, կատարվել է համապատասխան լրացում` Նախագծի 1-ին և 2-րդ հավելվածներով հաստատվող կարգերի 2-րդ կետերում:
2.Ընդունվել է, կատարվել է համապատասխան փոփոխություն:


	5.
	ՀՀ արդարադատության նախարարություն

02.03.2016թ.
№ 01/14/2281-16 գրություն 

	1. Նախագիծը չի համապատասխանում Հայաստանի Հանրապետության Սահմանադրությանը: Այսպես՝ ՀՀ Սահմանադրության 6-րդ հոդվածի համաձայն պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

Նախագծի 2-րդ հավելվածի 6-րդ կետի համաձայն՝ ֆիզիկական անձինք կարող են ներմուծել պրեկուրսորներ՝ ՀՀ առողջապահության նախարարի և ՀՀ ոստիկանության պետի համատեղ հրամանով սահմանված ցանկին և չափերին համապատասխան: 

Ելնելով վերոնշյալից հայտնում ենք, որ նախագծի 2-րդ հավելվածի 6-րդ կետով սահմանված լիազորությունը պետք է նախատեսվի օրենքով:

2. Նախագծում առկա են լրամշակման և խմբագրման կարիք ունեցող դրույթներ: Այսպես՝ 


1)  նախագծի 1-ին հավելվածի 3-րդ կետում «առողջապահության բնագավառի պետական կառավարման լիազոր մարմնի» բառերն անհրաժեշտ է փոխարինել «Հայաստանի Հանրապետության առողջապահության նախարարության» բառերով:


2) Նախագծի 1-ին հավելվածի 12-րդ կետում անհրաժեշտ է հստակեցնել, թե անհրաժեշտ փաստաթղթերի ամբողջական չլինելու դեպքում ինչ ժամկետում է լիազոր մարմինը գրավոր ծանուցում հայտատուին:Նույն դիտողությունը վերաբերում է նաև 2-րդ հավելվածի 12-րդ կետին:
	1. Դիտողության հիման վրա Նախագծից սույն դրույթը հանվել է: Մինչդեռ Եվրասիական տնտեսական հանձնաժողովի Կոլեգիայի 2015 թվականի ապրիլի 21-ի թիվ 30 որոշմամբ սահմանված է նման դրույթ: Հետևաբար, մինչև համապատասխան օրենքում փոփոխություն կատարելը, հարցը մնում է չկանոնակարգած:
2.

1) Ընդունվել է, կատարվել է համապատասխան փոփոխություն:
2) Ընդունվել է, կատարվել է համապատասխան լրացում` հայտատուին ծանուցելու համար սահմանելով երկօրյա և մեկօրյա ժամկետ:


